
a. Almennt
Götuheiti: Víkurbraut 5 
Landnúmer: 163240
Staðgreinir: 8508-1-94450050

b. Starfsemi og notkun:
Víkurbraut 5 er byggt árið 1968. Húsið er steinsteypt og hlaðið með einhalla þaki . Húsið var verslunarhúsnæði. 
Markmið með breytingunum er að auka gæði húsnæðis og bæta flóttaleiðir. 

Aðkoma að húsinu er í óbreyttri mynd eða um Víkurbraut þar sem eru sleppistæði fyrir rútur og bílastæði á lóð. 
Aðalinngangur að framanverðu breytist og komið verður fyrir nýrri hringhurð í núverandi gluggaeiningu. Inngangur sem 
var á norðurhorni hús færist út að húshorni og bætist við flóttaleið beint þaðan út. Sunnan við hús er timburpallur fyrir 
gesti og afgirt vinnusvæði sýningar, þar sem gasgeymsla er. Skilgreint er nýtt sorpsvæði úti á lóð.
Að innan er móttaka gesta,minjagripaverslaun, framreiðslueldhús, setsvæði gesta, salerni, sýningasalur og bakrými 
sýningar ásamt starfsmanna rýmum.
Sýningarýmið sem er hringlaga mótast um rennu sem þverar sýningarýmið þannig að gestir hafi sem bestu sýn að 
hrauninu. Breytingar verða á sýningarsal, inngangur færður til og öftustu sætaröð lyft upp um tvö þrep, annars eru 
stólar lausir, flóttaleiðir eru unnar í samráði við brunahönnuð Cowi verkfræðistofu.
Iðnaðarhurð inn í bakrými verður skipt út fyrir tvöfalda hurð sem mun þjóna sem flóttaleið.

Áætlaður fjöldi gesta í byggingunni er um 145 í heild. Í sýningasal eru 75 sæti og á setsvæði/kaffisvæði eru sæti fyrir 
70 manns. Starfsmenn í eldhúsi eru 3-4 og við sýningu 1-2 og því er heildar fjöldi fólks í húsinu mestur um 150.
Eldhús er framreiðslueldhús með upphitaðan mat, kaffi og brauðmeti, með geymslu og lager baka til með beina 
aðkomu að utan.
Salerni eru 5 og þarf er eitt fyrir hreyfihamlaða. Ekki er talin þörf á að fjölga salernum í samræmi við 
byggingarreglugerð þar sem viðvera gesta er takmörkuð. Um helmingur gesta stoppar í stutta sýningu, aðrir stoppa 
stutt í léttar veitingar. Hámarksviðvera er því sennilega um 2 klst. ef farið er bæði á sýningu og veitingar.
Starfamannarými er kaffistofa með læstum starfmanna skápum, geymsla vinnusvæði ræsting og 
salerni/búningsherbergi.
Inntök og tæknirými hafa ekki breyst.

Byggingin er í notkunarflokki 2
Áætlaður heildarfjöldi starfsmanna er á bilinu: 4-6
Áætlaður heildarfjöldi gesta er: 145

c. Helstu stærðir:
A rými Víkurbrautar 5 eru 379,4 brúttó m² (D8) og 1938,9 brúttó m³ (D11)
Engin B rými eru og C rými (verönd) eru með 62,0 m² botnflöt.

d. Stærð lóðar, nýtingarhlutfalli:
Stærð lóðar er 2.882,7 m² og nýtingarhlutfall er því 0,13

e. Burðarvirki:
Þar sem einu framkvæmdirnar/breytingarnar á núverandi húsi, hvað varðar burðarþol, er götun á staðsteyptum- og 
holsteinsveggjum var lagt upp með eftirfarandi skilyrði:
„Allar breytingar sem verða á burðarvirki hússins munu ekki rýra styrk þess gagnvart lóðréttu álagi og hrófla sem minnst 
við stöðugleika hússins gagnvart láréttu álagi “.
Litlar líkur eru á því að reiknað hafi verið með stífingu gagnvart láréttu álagi í útveggjum úr holsteini.

f. Utanhússfrágangur og litaval:
Útveggir.
Húsið er málað í dökkum lit.
Þak.
Ekki verður átt við þak byggingarinnar. 
Þakklæðning í flokki T
Gluggar.
Skipt verður um hurðir í byggingunni og þær endurnýjaðar.
Gluggar eru verksmiðjuframleiddir timbur/ál gluggar af viðurkenndum framleiðanda með slitinni kuldabrú.  Gler er tvöfalt 
k-einangrunargler,  tegund er háð samþykki aðalhönnuða og verkkaupa
Gluggar skulu uppfylla kröfur um einangrunargildi og vera vottaðir af NMÍ.
Gler í gluggum og hurðum verða í samræmi við leiðbeiningarblöð NMÍ rb(31) 121, rit 1-2-3 eftir því sem við á.
Hurðir
Allar útihurðir í inngöngum (gönguhurðir) eru málmhurðir. 
Litir:
Allir gluggar eru samlitir húsi, litir utanhúss skulu falla vel að umhverfinu í kring að öðru leiti í samráði við arkitekt. 

g. Handrið innanhúss:
Handriði innanhúss verður keðja til að halda fólki í fjarlægð frá hraun-rennu, hæð og frágangur skv. gildandi 
reglugerðum og teikningum arkitekts.

h. Einangrun, heildarleiðnitap og heildarorkuþörf:
Kólnunartölur eldra húss eru óþekktar.

i. Innanhússfágangur:
Innveggir:
Léttir innveggir verða hefðbundnir gipsveggir, leiðarar og stoðir úr blikki. Hljóðeinangrun kemur fram í kafla m. Hljóðvist 
og á teikningum arkitekts.
Innveggir í blautrýmum þar sem mesta á mæðir eru hlaðnir vikurveggir, pússaðir og málaðir.
Innihurðir:
Innihurðar verða hefðbundnar timburhurðar, nema annað komi fram á teikningum arkitekts. Hljóðeinangrun kemur fram 
í kafla m. Hljóðvist  og á teikningum arkitekts.
Brunakröfur koma fram í kafla i. Brunavarnir og á teikningum arkitekts.
Loft og gólf:
Í lofti verðra steinullar plötur með álímdum glertrefjadúk á annarri hlið, gólf verða steingólf meðhöndluð með sílan. Í 
eldhúsi, eldhúsgeymslu og baðherbergjum þar sem notað verður Topp 4000 epoxý eða sambærilegt
Lagnir, inntök og tæknirými:
Staðsetning á inntaks- og tæknirýmum er lítið breytt. Komið er fyrir tæknirými  innaf núverandi inntaksrými og öll inntök 
eru staðsett í inntaksrými byggingarinnar.
Varðandi inntök veitna fyrir skal hafa samráð við viðkomandi veitustofnanir.

a. Rafkerfi:
Aðaltafla er staðsett í tæknirými ásamt inntaksskáp fyrir smáspennu. 
Raflagnir í skrifstofurýmum verða huldar raflagnir í veggjum, í tenglarennum á veggjum og netbökkum fyrir ofan 
kerfisloft.
Í iðnaðarrýmum verða raflagnir utanáliggjandi og sýnilegar.
Út- og neyðarlýsing 
Einnig verður öryggiskerfi í húsinu tengt við viðurkennda vaktstöð.
Út- og neyðarlýsing verður sett upp í öllu húsinu skv. byggingarreglugerð, ÍST EN 1838, ÍST EN 50172 og öðrum 
tengdum stöðlum. Á flóttaleiðum verður neyðarlýsing a.m.k. 1 lux en 0,5.

b. Lagnakerfi:
Frárennslislagnir eru allar endurnýjaðar og verða tengdar við lagnir í jörð sem eru til staðar. Komið verður fyrir 
GN=gólfniðurföllum í öllum votrýmum eins og fram kemur á teikningum arkitekta. Neysluvatnslagnir verða plastlagnir 
(rör í rör) í ásteypulagi eða stíf álpexlagnir  í/á veggjum, undir loftum og í lagnastokkum.  

 
Í sýningarsal fyrir haunflæði verður komið fyrir loftræstibúnaði sem blæs upphituðu lofti inn í salinn og fjarlægir gufu yfir 
útsteypirennu.  Loftræstibúnaðurinn verður með varmaendurvinnslu og afköst sem hæfa fólksfjölda í salnum og 
gufumyndun frá hraunflæðinu.  Loftræstibúnaður verður í tæknirými yfir salerni í NV-horni hússins.  
Útsog verður úr eldhúsi og innblástur á móti í salinn.  Afköst búnaðar munu hæfa fullsetnum sal og útsogsþörf eldhúss.  
Stefnt er að varaendurvinnslu í loftræstikerfinu. Öll rými í húsinu verða  með opnalegum fögum þar sem því verður 
viðkomið. Þar sem rými eru merkt LR=lokuð rými skal loftræsa. Vinnusvæði við brennsluofn verður loftræst með útilofti 
til að sjá ofninum fyrir brennslulofti.  Ofninn verður tengdur einangruðu reykröri sem leitt verður út úr húsinu.  

c. Brunavarnir
Almennt
Brunavarnir eru skv. greinagerð Cowi verkfræðistofu nr. 2100055-000-HRP0002.
Um er ræða verslunarhúsnæðið við Víkurbraut 5 sem er sýningarhús Icelandic Lava Show þar sem gestir geta 
notið veitinga ásamt því að upplifa sýningu á bráðnu basalthrauni sem brætt er á staðnum í sérstökum ofni sem 
kyntur er með gasi. 
Breytingar september 2025
Breytingin nú felur í sér að 1) bætt er við flóttahurð úr starfsmannarými, 2) þar sem áður var rennihurð verður nú 
fullgild flóttahurð, 3) bæta við snúningshurð (ekki flóttaleið). 
Própangasgeymsla
Farið skal eftir reglum Húsnæðis- og mannvirkjastofnunar (HMS) um uppsetningu og frágang F-gas búnaður í 
atvinnuhúsnæði dagsett í október 1993 ásamt reglugerð um forðageymslur fyrir F-gas í húsi einu sér, hluta 
byggingar eða útigeymslu dagsett 4. maí 1990. 
Gasgeymsla er staðsett við suðvestur enda hússins. Magn af gasi í þessari geymslu má skv. reglugerð um 
forðageymslur vera allt að 1000 kg af própan gasi. Gasgeymslan er frístandandi utandyra úr forsteyptum 
einingum sem skulu uppfylla A-EI90 brunamótstöðu. Framhlið geymslunnar skal þó hafa næga loftræsingu, t.d. 
um nethurð.
Settir verða gasskynjarar í gasgeymsluna, við vinnusvæði við bræðsluofninn og á öðrum stöðum í samræmi við 
reglur og leiðbeiningar eftirlitsaðila.
Brunavarnir hússins
Brunavarnir í húsinu verða í samræmi við ákvæði byggingarreglugerðar nr. 112/2012 með síðari breytingum.  
Húsnæðið flokkast undir notkunarflokk 2 sbr. gr. 9.1.3 í byggingarreglugerð.
Birt flatarmál hússins er 376,7 m2. 
Brunavarnir byggingarinnar eru ákvarðaðar á grundvelli ákvæða byggingarreglugerðar án sérstakra frávika. 
Auknar kröfur eru gerðar til hússins vegna eðlis starfseminnar sem felst einkum í auknum kröfum til 
opnunarbúnaðar á neyðarútgöngum sem þurfa að hafa panikslá til að tryggja hraða rýmingu auk þess sem sett 
verður neyðarsturta á gang fyrir innan vinnusvæði brennsluofns.
Brunaþol burðarvirkis
Burðarvirki hússins samanstendur af járnbentum steinsteyptum veggjum og súlum. Þakvirki er steypt plata með 
uppstóluðu timburþaki.
Samkvæmt byggingarreglugerð 112/2012 er nægilegt að burðarvirki hússins uppfylli R30 brunamótstöðu þar 
sem um er að ræða einnar hæðar byggingu sem er minni en 600 m 2, sbr. síðustu málsgrein greinar 9.9.2  í 
byggingarreglugerð. 
Brunahólf
Allt húsið er skilgreint sem eitt meginbrunahólf sem skipt er síðan upp í smærri brunahólf með EI60 
brunaskilum, 1) salur, eldhús, afgreiðsla, snyrtingar; 2)sýningarsalur ásamt vinnusvæði,  hitaklefi og tæknirými; 
3) kaffistofa, gangur, ræsting, snyrting og geymsla. Própangasgeymsla er svo utandyra aðskilin frá húsinu með 
REI90 vegg á þremur hliðum, opnast frá húsinu.
Veggir á milli brunahólfa skullu uppfylla a.m.k. EI60 og ná upp að steyptri loftaplötu. Hurðir á milli brunahólfa 
skulu uppfylla a.m.k. EI230-CSm. Hólfun hússins er jafnframt sýnd á aðaluppdráttum. 
Sorpsvæði skal vera í samræmi við leiðbeiningar HMS nr. 84.BR2, það er í a.m.k. 4 m fjarlægð frá húsi 
(járnklæddur veggur eða yfirborð í fl. 1). Séu sorpílátin fleiri en 10 stk af 240 L tunnum skal hafa þau í 
óbrennanlegum E30 skýlum sem opnast frá húsinu (mest 10 stk af 240 L tunnum í hverju).
Flóttaleiðir
Í húsinu er reiknað með 75 gestum í sýningarsal og 70 gestum í veitingasal auk 4-6 starfsmanna. Áætlaður 
hámarksfjöldi samtímis í húsinu er því áætlaður um 150 manns. Á útisvæði eru síðan sæti og borð fyrir 24. 
Samkvæmt töflu 9.04 í byggingarreglugerð má lengsta göngulengd vera 30 m. Frá öllum stöðum verður val um 
tvær flóttaleiðir þannig að göngulengd í næsta útgang eða annað brunahólf verður styttri en 30 m eins og sést á 
aðaluppdráttum. 
Frá salnum eru þrír neyðarútgangar beint út. Frá sýningarsal eru tvær leiðir, ein beint út og hin inn í sal og 
þaðan út.  Frá starfsmanna- og vinnusvæðum eru síðan tvær mögulegar flóttaleiðir beint út, önnur beint út út 
vinnusvæði sunnanmegin og hin í gegnum gang norðanmegin. Neyðarútgangar frá sýningarsal og sal skulu 
vera með panikslám í samræmi við ÍST EN 1125. Neyðarútgangur beint út frá vinnusvæði skal vera í samræmi 
við ÍST EN 179. Aðrar hurðir í flóttaleiðum skal vera hægt að opna án þess að nota þurfi lykil eða önnur 
verkfæri. 
Klæðningar
Almennt verða allar klæðningar loft- og veggflata innanhúss í flokki 1, K 210 B-s1,d0. Hengiloft ásamt tilheyrandi 
upphengjum verða úr A-efnum. Gólfefni uppfylla flokk Dfl-s1 og þakklæðningar flokk B (roof) (t2). Gólfefni í 
sýningarsal verða steypt og uppfylla því flokk A1fl.
Brunaviðvörunarkerfi
Í allt húsið verður sett sjálfvirkt brunaviðvörunarkerfi tengt inn á viðurkennda vaktstöð. Kerfið verður viðurkennt 
númerað kerfi, hannað og uppsett í samræmi við reglur og leiðbeiningar HMS og ÍST EN 54. Stjórnstöð 
brunaviðvörunarkerfis er við inngang í norðvestur enda rýmisins, við starfsmannarými. Við stjórnstöð verður sett 
upp yfirlitsmynd af kerfinu. Kerfið skal vera þjónustað af aðila viðurkenndum af HMS. 
Neyðarlýsing og ÚT- ljós
Neyðarlýsing, sjálflýsandi merkingar og ÚT-ljós eða leiðamerkingar verða sett í húsið í samræmi við 
byggingarreglugerð, ÍST EN 1838:2013, ÍST EN 50172:2004, og leiðbeiningar HMS. ÚT-ljós verða sett upp við 
allar dyr í flóttaleiðum og annarstaðar þar sem það er nauðsynlegt svo rata megi eftir þeim út eða til öruggs 
staðar.
Slökkvitæki og slöngukefli
Handslökkvitæki verða sett upp í húsnæðinu í samræmi við leiðbeiningar HMS, til dæmis 6 L léttvatnstæki á 
skrifstofum og sýningarsvæði, en frostþolið dufttæki við gasgeymslur. Sjá staðsetningu á teikningum. 
Reyklosun
Reyklosun verður um glugga og dyr á húsnæðinu. 
Loftræsikerfi
Brunavarnir vélrænnar loftræsingar í húsinu verða í samræmi við ákvæði í gr. 9.6.14 í byggingarreglugerð 
112/2012 og DS 428. Loftræsikerfið skal hannað og uppsett þannig að það stuðli ekki að útbreiðslu reyks eða 
elds um húsið. Við boð frá brunaviðvörunarkerfi stöðvast loftræsikerfið og brunalokur í stokkum sem ganga á 
milli meginbrunahólfa lokast. 
Brunaþéttingar
Lagnagöt og önnur göt á milli brunahólfa verða þétt með sérstökum brunaþéttiefnum á viðurkenndan hátt. 
Þéttiefni sem notuð verða til verksins skulu vera notuð í samræmi við leiðbeiningar framleiðanda eða seljanda 
efnanna og vera viðurkennd af HMS.  
Viðhald og eftirlit
Um eftirlit með brunavörnum í húsinu gildir reglugerð nr. 723/2017 um eldvarnir og eldvarnareftirlit. Gera skal 
rýmingaráætlun fyrir húsið og viðbragðsáætlun í tilfelli óhappa sem taka skal a.m.k. tilliti til eldsvoða og gasleka 
auk mögulegra óhappa sem upp geta komið í tengslum við bráðið basalt. 

SL Táknar handslökkvitæki

d. Aðgengi og algild hönnun:
Byggingin verður hönnuð í samræmi við kröfur um algilda hönnun sem gilda fyrir þá starfsemi sem 
byggingin er ætluð fyrir. Hönnun verður í samræmi við gildandi byggingarreglugerð nr.112 og 
leiðbeiningarblöð Mannvirkjastofnunar þar að lútandi. Þar sem umræðir endurgerð og endurbætur á eldra 
húsnæði þá er takmörkun á.

e. Frágangur lóðar:
Lóð verður aðlöguð að húsi og við starfsemi þess.

f. Meðhöndlun úrgangs:
Sorpgeymsla og flokkun sorps er fært utar á lóð og verður á afmörkuðu svæði.

g. Sértækar aðgerðir:
Í byggingunni er ofn ætlaður til bræðslu á hrauni og hefur Cowi verkfræðistofa tekið út og brunahannað 
bygginguna í samræmi við þessa sértæka atriði.  

h. Skilti:
Áður var sótt er um leyfi fyrir skiltaflötum ásamt minni skiltum. Sjá nánar ásýndir. 
Umfang og staðsetning skal taka mið af ákvæðum sveitafélagsins.

útg. dags. skýring hannað
A 24.10.2025 Aðaluppdrættir uppfærðir SHS

